Omelija ’Quddiesa ghall-Kapijiet tal-Iskejjel tal-Knisja f’"Malta u Ghawdex
fi tmiem is-Sena Skolastika 2019-2020

Santwarju Nazzjonali tal-Madonna Ta’ Pinu, I-Gharb

It-Tlieta 7 ta’ Lulju 2020

L-E.T. Mons. Mario Grech, Amministratur Appostoliku ghal Ghawdex

L-ISKEJJEL TAGHNA HUMA “KNISJA”

Lill-folla ghajjiena u mdejga, Gesu thassarha — “senti compassione”. Din il-kompassjoni
tinbidel f’azzjoni: issir Knisja. Quddiem din il-htiega, Ges jistieden lill-Appostli biex jitolbu
lil Sid il-hsad jibghat haddiema ghall-hsad tieghu. Ahna bhala Knisja ahna t-twegiba ta’ Alla
ghall-bniedem mifni ta’ Zminijietna. I1-Knisja hija 1-wic¢ kollu kompassjoni ta’ Alla ghall-
bniedem; il-Knisja hija t-twegiba ta’ Alla ghall-mistogsijiet profondi li ged itaqqlu 1-qalb tal-
bniedem. Jekk il-Knisja ma tkunx din it-twegiba kollha kompassjoni, tkun qed taghmel
disservizz mhux biss lill-bniedem imma anki lil Alla. Knisja minghajr dan il-wicc¢
kompassjonevoli tkun tahbi l-wicc veru ta’ Alla.

[I-Knisja ghandha diversi ghamliet ta’ prezenza fid-dinja. Fost dawn hemm l-iskejjel
Kattolici. L-iskejjel taghna huma “Knisja” — huma arterji vitali tal-Knisja ta’ Kristu u dawk
kollha li jirfsu fuq l-ghatba tal-iskejjel taghna jafu li ged imiddu riglejhom fil-Knisja. Kull
skola Kattolika hija ‘skola knisja’. Ghalhekk dak li ghadni kif ghidt dwar il-Knisja jghodd
ukoll ghall-iskejjel taghna, fis-sens li l-iskejjel tal-Knisja ghandhom ikunu t-twegiba
kompassjonevoli ghat-tfal, I-adolexxenti u z-zghazagh li jigu maghna.

Sentejn ilu I-Papa Frangisku sejjah lill-Knisja universali biex tieqaf tisma’ u tirrifletti dwar
din il-generazzjoni zaghzugha. Fil-fatt, frott tas-Sinodu tal-Isqfijiet li sar fl-2018, illum I-
operaturi pastorali fost iz-zghar (u 1-edukaturi fl-iskejjel huma fost dawn l-operaturi pastorali)
ghandna Zewg dokumenti sbieh hafna dwar kif ghandna nakkumpanjaw lil din il-
generazzjoni. Qed nirreferi ghad-Dokument Finali tas-Sinodu tal-Isqfijiet kif ukoll I-
Ezortazzjoni Appostolika li 1-Papa Frangisku tana wara dan is-Sinodu: Christus vivit.

B’xorti hazina, hafna drabi l-adolexxenti u z-zghazagh jaghmlu parti minn dik il-folla
ghajjiena u mdejqa li jsemmi 1-Vangelu — mhux biss ghaliex ged nitkellmu dwar fazi delikata
fil-process tal-ghagna tal-bniedem li facli tigi mmanipulata (ara CV, 137), imma mir-ritratt li
jaghti l-istess Sinodu l-adolexxenti u z-zZghazagh tant huma dghajfin li ma humiex dagshekk
izolati dawk il-kazi ta’ individwi li ghaddejjin minn konfuzjoni mentali u affettiva u ghalhekk
huma ezistenzjalment imdejqin. Il-htiega dejjem tikber ta’ councellors, psikologi u religious
councellors fl-iskejjel taghna huma konferma ta’ dan. Hafna drabi wliedna ghandhom harsa
mitlufa ghax quddiemhom jaraw biss il-bahh, xi drabi anki konsegwenza tal-fatt li la fil-



Knisja u langas fis-so¢jeta (inkluza l-familja) ma geghdin isibu min jilgaghhom u
jismaghhom.

Kif insibu fid-dokumenti tas-Sinodu, id-dghufija, l-izbalji u 1-fallimenti komuni fil-hajja ta’
dawk li telghin huma esperjenzi tal-hajja li hemm bzZonn jigu indirizzati b’hafna kompassjoni,
imhabba, hlewwa u moghdrija. Jekk bl-akkumpanjament taghna nwassluhom biex jifthulna
galbhom u jdahhluna fiha, niskopru li fil-qgiegh nett tal-gewwieni taghhom hemm xewqat
nobbli, fuq kollox hemm xewqa li jsiru jafu l-verita. Din il-verita ma taslilhomx biss bl-
gharfien 1i hemm fil-memorja u l-intellett tal-edukatur, imma minn dak li jfawwar lill-qalb
tal-edukatur. U lkoll nafu dak li jghid Santu Wistin: il-qalb tistrieh biss jekk tkun sabet lil
Alla! Ghalhekk nemmen li kwalita importani fl-edukatur tajjeb fl-iskola Kattolika mhix biss
il-kwalifika akkademika, imma li hu jkun habib ta’ Alla. B’dan ma rridx infisser li 1-edukatur
irid ikun xi bniedem perfett, minghajr tebgha jew tikmixa, imma li jkun miftuh ghall-Assolut.

Is-Sinodu jghidilna li hafna drabi din “I’inquietudine insoddisfatta” fiz-zghazagh hija sinjal li
huma miftuhin ghal Alla (CV, 138). Ghalhekk l-istess skola hija opportunita pastorali kbira
biex nghinu lill-istudenti “jifthu t-triq ghall-kuragg li jwassalhom biex jiehdu hajjithom
f’idejhom u jerfghu r-responsabbiltd ta’ missjoni” (ibid). Fil-Vangelu Gesu dejjem kien qrib
ta’ dawk li kienu mtaqglin u insodisfatti — ta’ dawk li kienu fit-tfittxija. Imma Gesu kellu 1-
hila 1i jsib il-mument f’waqtu biex jaghmel mistogsija f’wagtha, li b’hafna sabar jakkumpanja
lill-bniedem kif inhu (u mhux kif jixtiequ jkun) minghajr ma jiggudikah. Gesu verament kien
jitkellem bis-setgha. Etimoligikament il-kelma auctoritas tfisser dik il-kapacita li tghin lil
haddiehor jikber. Wiehed ikun awtorevoli mhux meta jezercita directive power imma meta
jikkonvinci lil dak li jkun u hekk tkun “a real generative force” (Dokument Finali tas-
Sinodu, 71). Din hija l-awtorita li nixtieq nara fl-edukaturi taghna!

Kelma-muftieh fid-dokument kollu tas-Sinodu hija dixxerniment, 1i huwa l-ahjar atteggjament
li wiehed jista’ jiehu fi Zmien ta’ tahwid u nuqqas ta’ carezza. Id-dixxerniment jghinna biex
naghzlu bejn il-qamh u l-karfa. “Minghajr l-gherf tad-dixxerniment nistghu facilment
ninbidlu f’pupazzi f’idejn it-tendenzi taz-zmien” (CV, 279). Min jidhol f’dan il-process ta’
dixxerniment mhux ser isib it-twegiba mill-ewwel, imma jrid jiehu z-zZmien biex jasal halli
jkun ftit ¢ert minn dak li Alla jrid minnu u hekk jiltaga’ mal-verita. Is-Sinodu jindika tliet
tappi ta’ dan il-process: li wiehed jikseb gharfien tas-sitwazzjoni li tkun, jizen it-taghrif li
jkun gabar, u jaghmel l-ghazla tieghu. I1-Papa Frangisku jishaq li biex jaghmel dixxerniment
ta’ xi jrid Alla minnu I-bniedem ghandu bzonn li jkun konvint minn tliet veritajiet: (1) li Alla
jhobbu; (2) li misjuq mill-imhabba, Gest ta hajtu ghalina; u (3) li Gest huwa haj.

Gheziez kapijiet tal-iskejjel tal-Knisja, nirrakkomandalkom li tiehdu f’idejkom dawn iz-zewg
dokumenti tal-Knisja li filwaqt li jindirizzaw il-generazzjoni fdata f’idejkom, joffrulkom road



map ta’ kif ghandha tkun l-azzjoni pastorali taghna fl-iskejjel. Jekk tfallu intom bhala skola-
knisja, tfalli 1-Knisja f’pajjizna; imma jekk min-naha l-ohra, misjuga mill-kompassjoni lejn il-
generazzjoni li tielgha, intom taghrfu tkomplu toffru formazzjoni mnebbha mill-ewwel
edukatur taghna, Gesu Kristu, intom tkunu ged tqieghdu I-pedament tal-Knisja u tas-socjeta
f’pajjizna, ghax dawn ma humiex biss il-gejjieni imma “huma l-prezent, diga qed jaghnuh bil-
kontribut taghhom” (CV, 64).



